
 ۱۱/۱۲/۲۰۲۳           محمد انور اڅړ 

 د یهودو عادلانه جګړې
 مه برخه( ات)

 

 )اسراییل د ماشومانو او انسانیت دښمنان( 

 

 ( ۱) ږلۍ او توپان کې ،زلزله ، برېښنا  ،بوړبکۍ  ،ټکه)تندر( ، لوګي ، د اسراییلو خدای یهوه په وریځو

توپانونو، سیلابونو، وریځو او  ونکي ټکه، برېښنا، بوړبکۍ،  ه د اسراییلو خدای یهوه د آسمان په وېر زلزله، ږلۍ، 
حرکت په کې کوي، له منځه یې خبرې کوي، له وېرې یې ځمکه لړزیږي او...   .لوګیو کې خپل ځواک ښکاره کوي

د اسراییلو په دیني سرچینو کې یهوه د یو لوی وېروونکي او حیرانوونکي موجود په څېر معرفي شوی دی، داسې  
اسراییلو د آسماني وېروونکو بادو باران، برېښناوو او    له هغې څرګندیږي چې  چېځانګړتیاوې یې ورکړي دي  

 تندرونو  څخه خپل خدای یهوه جوړ کړی دی.
لکه وړاندې چې ویل شوي دي، ځیني څېړونکي په دې اند دي چې په لومړیو کې یهوه د ټکې، توپان او برېښنا خدای  

 ؤ. د یهوه له وېروونکو کړنو ښکاري چې هغه به د ټکې خدای وي چې تر ډېره په غرونو کې استوګن ؤ.  
یهوه چې کله له آسمانه راکوزیږي یا کوم ځای ته درومي، نو شاوخوا یې وریځو او لوګیو نیولي وي او خپل ځان یې  

 و او لوګیو کې پوښلی وي.ځپه وری
د اسراییلو خدای له آسمانه په وریځ کې راکوزیږي او د موسی په څنګ باندې تېریږي، د یهوه له دې او نورو دا ډول  

سراییلو خپل خدای یهوه ته حدود ټاکلي دي، هغه یې په وریځ کې ځای کړی دی او د یوې  اکړنو څرګندیږي چې  

د اسراییلو په ننګه جګړې ته ځي. په اسراییلي سرچینو کې   ،په شان چې ټیټه الوتنه کويییزې الوتکې  لویې جګړه

 یاد شوی دی: ډولیهوه په وریځو کې په دې 

 ( ۱۹/۱: کتاب  اشعیاد )او د مصر جګړې ته ورځي.«  »یهوه خدای په ګړندۍ  وریځ باندې سپور شوی دی 
 ( ۱/۶:کتاب ناحومد ) ده ]یهوه[ تر پښو لاندې خاوره ده.«»وریځ د 

لاره ورته   ]یهوه[ چې په وریځو باندې سپور دی ه سندرې ووایئ، د هغه نوم ته درناوی وکړئ، دی تیهوه خدای »

د ده نوم یهوه دی، د ده پر وړاندې خوشالي وکړئ، هغه خدای چې په خپل مقدس کور کې ساکن دی، د   .سمه کړئ

، ولې ئلر ېیتیمانو پلار او د کونډو ساتونکی دی، ای د باشان لویو غرونو! ای د لویو غرونو لړۍ چې لوړې څوک

دی، یقین دی چې یهوه خدای    یهوه خدای د ځان د استوګنې لپاره غوره کړی چې    ؟په حسرت سره دغه غره ته ګورئ

به تر ابده په هغه کې اوسیږي، یهوه د زرګونو ګاډیو په منځ کې د سینا له غره خپل مقدس کور چې د صهیون په  

 ( ۱۶-۱۵- ۶۸/۴)مزامیر: غره کې دی تللی دی.« 

ي. موسی اسراییلو ته ډاډ ورکوي چې ستاسو خدای له  ږیهوه خدای په وریځ کې راکوزیږي او د موسی تر څنګ دری 
او د هغه ]موسی[ تر څنګ ودرید، بیا د موسی   یهوه خدای په وریځ کې راکوز شوتاسو ساتنه کوي:»هغه مهال  

 ( ۶- ۳۴/۵:کتاب هجرتد  )مخې ته تېر شو او خپل سپیڅلی نوم یې واخیست.« 
تر څو ستاسو    د هغه لویي د آسمانونو پر وریځو سپریږي شته،  »اې اسراییلو ستاسو د خدای په څېر بل خدای نه 

 ( ۳۳/۲۶)تثنیه:مرستې ته راشي. ازلي خدای ستاسو ساتونکی دی او پر خپلو ابدي مټو له تا ساتنه کوي.« 
»موسی د سینا غره ته پورته شو او وریځې غر لاندې کړ، د یهوه لویي په هغه باندې خوره شوه، تر شپږو ورځو  

د یهوه لوی حضور  یهوه خدای د وریځې له منځه په موسی غږ وکړ،پورې وریځو غر پوښلی ؤ او په اوومه ورځ 
، موسی د غره سر ته پورته شو،  ۀد غره پر سر د اور د ځلیدونکو شغلو په شان د غره لاندې خلکو ته ښکاره کید

 ( ۱۸-۱۵/ ۲۴)هجرت: هغې وریځې دی وپوښلو او څلوېښت شپې ورځې په هغه غره کې پاتې شو.« 
توکو لیدنه له موسی سره د نورو لیدنو سره توپیر لري، پخوا به یهوه له وریځې، اور او یا له نورو خدای دلته د یهوه 

په خېمه خېمې ته راکوز شي نو د عبادت  یهوه خدای وروسته له هغې چې په وریځ کې  څخه خبرې کولې خو دلته  

د  ، نو  ورتللویهوه د یو انسان په ډول له موسی سره مخامخ خبرې کوي:»موسی چې د عبادت خېمې ته    د ننه،   کې

دا مهال به یهوه خدای له موسی سره خبرې   ښکته شوه او د خېمې پر دروازه به ودریده،اوریځې یوه لیکه به ر

د اسراییلو قوم د وریځې لیکه ولیده، نو د خپلو خېمو په دروازو کې به په خاورو کې پرېوتل او   کولې، کله به چې

ننه کې یهوه خدای له موسی سره داسې خبرې کولې لکه  د عبادت خېمې په د د یهوه خدای لمانځنه به یې پیل کړه،

خبرې  مخامخ  سره  دوست  خپل  له  چې  پنډڅوک  خپل  موسی  به  بیا  او  کوي  شو.«  اترې  ستون  ته  غالي 

 ( ۱۱تر۳۳/۹)هجرت:

وریځ ښکاره شوه، خیمه یې وپوښله او د شپې لخوا هغه وریځ نو »په هغه ورځ چې د عبادت خیمه ودرول شوه، 

تر سهاره په همغه ډول پاتې شوه، دغې وریځې به تل خیمه پوښله او د شپې به د اور په    بدله شوه،  ډولد اور په  

د اسراییلو قوم به هم کوچ کاوه او کله به چې وریځ ودریده، دوی به هم    اوه څېر شوه، کله به چې وریځې حرکت ک

 ( ۱۷- ۱۵/ ۹: و کتاباعدادد )ودریدل... .« 

ې خېمه( ډکه کړه داسې چې موسی ونه شول کړی ېماو د یهوه لوی حضور هغه)خ وپوښلهه وریځې ېم»د عبادت خ

 ( ۳۵-۴۰/۳۴)خروج: ته وردننه شي.« 

یهوه خدای په وریځ کې ظاهر شو او وریځ د  »موسی او یوشع د عبادت خیمې ته ورغلل، د عبادت په خیمه کې  

 ( ۱۵/ ۳۱)تثنیه:   خیمې په دروازه کې ودریده.«

د اسراییلو خدای یهوه د اسراییل قوم په دښته کې د وریځو په منځ کې ویني:»په داسې حال کې چې هارون له خپل 

د یهوه خدای لوی حضور د وریځو له منځه ښکاره قوم سره خبرې کولې، هغوی د دښتې پر لور وکتل چې ناڅاپي 

 ( ۱۶/۱۰)هجرت: شو.«

 

 
 

 ل. ل۱۸/۹/۱۴۰۲نېټه:
 

 نور بیا 

